
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

২০
বত্রিশ সিংহাসন।


 

এব এই বাক্যে রুষ্ট না হইয়া প্রত্যুত সহাস্যবদনে তৎসমুদায় অবধান করিয়া শুনিলেন। পরে লুতবরণ তাঁহাকে কহিলেন যদি তােমার বাহুবল রাজার নিকটে যাওয়া পরামর্শ সিদ্ধ হয় তবে শুভক্ষণ দেখিয়া আমার সমভিব্যাহারে আইস।

 রাজা বিক্রমাদিত্য লুতবরণ মন্ত্রীর পরামর্শানুসারে পরদিবস তাহার সমভিব্যাহারে বাহুবল রাজার নগরে যাত্রা করিলেন। তথায় উপনীত হইলে লুতবরণ বিক্রমাদিত্যকে বলিলেন তুমি এইখানে অবস্থিতি কর, আমি অগ্রে রাজার নিকট তােমার আগমন সংবাদ বিজ্ঞাপন করি, তাহার পর সাক্ষাৎ হইবে। ইহা বলিয়া লুতবরণ স্বীয় নৃপতি সমীপে উপস্থিত হইয়া তাহাকে তাবৎ বৃত্তান্ত বিজ্ঞাপন পূর্ব্বক কহিলেন মহারাজ গন্ধর্ব্বসেনের পুত্র রাজা বিক্রমাদিত্য আপনকার দর্শনার্থ আগমন করিয়াছেন। ইহা শুনিয়া বাহুবল রাজা তাহাকে তৎক্ষণাৎ আনয়ন করিতে আজ্ঞা দিলেন। মন্ত্রী তাহাকে আনয়ন করিলে রাজা গাত্রোখান পূর্ব্বক আলিঙ্গন করিয়া আপন সিংহাসনের এক পাশে উপবেশন করাইয়া কুশলাদি জিজ্ঞাসা করিলেন। তদনন্তর রাজা তাঁহার বাসার জন্য স্থান নিরূপণ করিয়া দিলেন।

 রাজা বিক্রমাদিত্য কিয়দিবস তথায় অবস্থিতি করিয়া মন্ত্রীকে কহিলেন আমি স্বদেশে গমন করিব, অতএব রাজার নিকট হইতে আমাকে বিদায় করাইয়া

		 এই পাতা শেষ সম্পাদিত হয়েছে ১৮:১২টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

